
Organismo: Secretaria Xeral de Apoio ao Emprego, Traballo Autonomo e Economia

Social

Capitulo

Epigrafe

(Para cubrir no Diario Oficial de Galicia)

ORDE do 27 de decembro de 2023, pola que se establecen as bases reguladoras para a
concesién de subvenciéns dirixidas a entidades locais para a contratacién temporal de
persoas en situacidon ou risco de exclusidn social perceptoras da renda de integracion
social de Galicia (Risga), e se aproba a suia convocatoria para o ano 2024 (cédigo de
procedemento: TR351F).

A Verificacion: https://sede.xunta.gal/cve

TEXTO:
(Escribir a dous espazos)

Mediante o Decreto 289/1997, do 9 de outubro, esta comunidade auténoma asumiu as
funcions e servizos transferidos pola Administracién do Estado relativos & xestidn
realizada polo Instituto Nacional de Emprego no ambito do traballo, do emprego e da
formacién e, a través do Decreto 59/2023, do 14 de xufio, polo que se establece a
estrutura organica da Xunta de Galicia, no Decreto 79/2023, do 22 de xuiio, polo que se
fixa a estrutura orgdnica das Vicepresidencias e das consellerias da Xunta de Galicia, e o
Decreto 123/2022, do 23 de xufio, polo que se establece a sua estrutura organica, a
Conselleria de Promocidon do Emprego e Igualdade asume o exercicio das competencias
e funcidns, entre outras materias, no relativo as politicas activas de emprego.

Corresponde pois a Conselleria de Promocién do Emprego e Igualdade, para o exercicio
orzamentario 2024, a xestidn das subvencions e axudas publicas das politicas activas de
emprego, entre as cales estdn as medidas dirixidas por unha banda a fomentar a
creacion de emprego de calidade e, por outra, a incrementar a empregabilidade das

persoas desempregadas, mellorando as condicidons do mercado de traballo, no marco da
Estratexia europea para o emprego e de acordo coa Axenda 20 para o Emprego.

Entre as competencias que en materia laboral corresponden a esta comunidade
auténoma, conforme ao establecido no artigo 29.1 do Estatuto de autonomia de Galicia,
esta a de promocion do emprego. Para lograr a converxencia con Espafia e a Unidn
Europea, Galicia debera aumentar a sla taxa de emprego mellorando as condiciéns de
empregabilidade e propofiendo oportunidades de integracién social e laboral,
especialmente entre aqueles grupos que tefien unha menor participacion no mercado de
traballo e que presentan un maior risco de exclusiéon e, consecuentemente, maiores
dificultades para a sua insercién social e laboral.

Pola sta banda, a disposicion adicional segunda do Real decreto 818/2021, do 28 de
setembro, que regula os programas comuns das politicas activas de emprego, establece
que as Comunidades Autonomas poderan desenvolver programas propios adaptados a
realidade do seu ambito territorial, programas como o presente, de axudas as entidades
locais para a contratacion temporal de persoas en situacion ou risco de exclusion social
perceptoras da renda de integracion social de Galicia (Risga).

A Lei 10/2013, do 27 de novembro, de inclusion social de Galicia, recolle no titulo IV os
mecanismos de accién positiva na formaciéon para o emprego e as demais politicas
activas de emprego a favor das persoas en situacion ou risco de exclusion social.

En coherencia co exposto, e para dar cumprimento a ese mandato legal, a Conselleria de
Promocion do Emprego e Igualdade implementa para o ano 2024 un programa dirixido a
fomentar a mellora da empregabilidade a través da adquisicidon de experiencia
profesional mediante a contratacion subvencionada de persoas desempregadas de moi
dificil insercion laboral e/ou en risco de exclusion social, beneficiarias da renda de
integracion social de Galicia (Risga).

Consecuentemente, a presente orde regula a convocatoria de subvencions as entidades
locais para a contratacion temporal de persoas en situacion ou risco de exclusidon social
perceptoras da Risga, de conformidade co establecido na normativa estatal basica da
Lei 38/2003, do 17 de novembro, xeral de subvenciéns, e do regulamento que a
desenvolve, aprobado polo Real decreto 887/2006, do 21 de xullo (BOE num. 176, do 25
de xullo), na Lei 9/2007, do 13 de xufio, de subvencions de Galicia, e no regulamento que
a desenvolve, aprobado polo Decreto 11/2009, do 8 de xaneiro (DOG num. 20, do 29 de
xaneiro), no texto refundido da Lei de réxime financeiro e orzamentario de Galicia,
aprobado polo Decreto lexislativo 1/1999, do 7 de outubro. A presente orde adaptarase a
dita normativa, atendendo en todo caso aos principios de publicidade, transparencia,
concorrencia, obxectividade, igualdade e non discriminacidn.

A distribucion provincial de créditos para o financiamento destes programas realizarase
tendo en conta o numero de persoas desempregadas e a evolucion do paro rexistrado
no periodo 2019-2023, a evoluciéon da poboacion no citado periodo e o numero de
persoas perceptoras da Risga existentes en cada concello de Galicia a 31 de decembro
do ano 2023.

A presente Orde tramitase ao abeiro do disposto no artigo 1.1 da Orde da Conselleria de
Economia e Facenda do 11 de febreiro de 1998, pola que se regula a tramitacién
anticipada de expedientes de gasto, na redaccion dada pola Orde do 27 de novembro de
2000, modificada pola Orde do 25 de outubro de 2001, polo que queda a concesién das
subvencidns sometida & condicidn suspensiva de existencia de crédito adecuado e
suficiente no momento da resolucion.

As subvenciéns contidas nesta orde financiaranse con cargo a aplicaciéon orzamentaria
13.30.322C.460.3 (codigo de proxecto 2015 00532) por un importe global de 7.698.398
euros, contida no proxecto de Lei de orzamentos xerais da Comunidade Auténoma de
Galicia para o ano 2024 (procedente de fondos finalistas), aprobado polo Consello da
Xunta de Galicia na suda reunién do dia 18 de outubro de 2023.

Os ditos créditos poderan ser obxecto de modificacions como consecuencia da
asignacién ou da redistribucién de fondos para o financiamento dos programas de
fomento do emprego, coas limitacidons que estableza a Conferencia Sectorial de
Emprego e de Asuntos Laborais, nos supostos e nas condicidns previstas nos artigos 30
e 31 do Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xuio, de subvencions de Galicia.

A solicitude, tramitacién e concesién das subvencidons obxecto da presente orde
axustaranse ao disposto na Lei 38/2003, do 17 de novembro, xeral de subvenciéns, na
Lei 9/2007, do 13 de xuio, de subvenciéns de Galicia, e no Decreto 11/2009, do 8 de
Xaneiro.

En consecuencia, consultado o Consello Galego de Relacions Laborais e a Federacion
Galega de Municipios e Provincias, logo dos informes favorables da Asesoria Xuridica, da
Direccién Xeral de Simplificacién Administrativa e a Axencia para a Modernizacién
Tecnoloxica de Galicia e da Intervencion Delegada, e tendo en conta as regras
establecidas na Lei 9/2007, do 13 de xufio, de subvencions de Galicia e o seu
regulamento aprobado polo Decreto 11/2009, do 8 de xaneiro, no que resulte de
aplicacion, e na Lei 38/2003, do 17 de novembro, xeral de subvenciéns, en virtude das
atribuciéns que tefio conferidas polo artigo 34 da Lei 1/1983, do 22 de febreiro, de
normas reguladoras da Xunta e da sua Presidencia,

DISPONO:

Artigo 1. Obxecto e finalidade

1. Esta orde ten por obxecto o establecemento das bases reguladoras polas que se
rexera, no ambito da Comunidade Autéonoma de Galicia, a convocatoria publica das
axudas e subvenciéns dirixidas a entidades locais para a contratacion temporal de
persoas en situacion ou risco de exclusion social perceptoras da renda de integracion
social de Galicia (Risga), co obxecto de proporcionarlles a experiencia e practica
profesional necesarias para facilitar a sua insercidn laboral (cddigo de procedemento
TR351F), e a aprobacion da sua convocatoria para o ano 2024.

2. A convocatoria das subvencidns previstas nesta orde tramitarase de acordo co
previsto no artigo 19.2 da Lei 9/2007, do 13 de xufio, de subvencions de Galicia.

Artigo 2. Financiamento

1. O financiamento destas axudas efectuarase con cargo aos orzamentos xerais da
Comunidade Auténoma de Galicia, a través dos créditos consignados na aplicacion
13.30.322C.460.3 (codigo de proxecto 2015 00532), do proxecto de Lei de orzamentos
xerais da Comunidade Auténoma de Galicia para o ano 2024 (procedente de fondos
finalistas), aprobado polo Consello da Xunta de Galicia na sta reunién do dia 18 de
outubro de 2023, por un importe global de 7.698.398 euros.

De acordo co disposto no artigo 3.1 da Orde do 11 de febreiro de 1998, a tramitacién
anticipada podera chegar, como maximo, ata o momento anterior ao da disposicién ou
compromiso de gasto. Asi mesmo, segundo o establecido no artigo 5 da dita Orde,
todos os actos de tramite ditados en desenvolvemento desta Orde enténdense
condicionados a que, unha vez aprobada a Lei de orzamentos xerais da Comunidade
Auténoma de Galicia para o ano 2024, subsistan as mesmas circunstancias de feito e de
dereito existentes no momento da sua producion.

Consonte ao establecido no artigo 25.2 do Decreto 11/2009, do 11 de febreiro de 2009,
polo que se aproba o regulamento da Lei de subvenciéns de Galicia, a concesion de
subvencions queda sometida a condicidn suspensiva de existencia de crédito, para o ano
2024, adecuado e suficiente no momento da resolucion.

2. Os ditos créditos estimados poderan ser obxecto de modificaciéns como consecuencia
da asignacién ou da redistribucion de fondos para o financiamento dos programas de
fomento do emprego, coas limitacidons que estableza a Conferencia Sectorial de
Emprego e de Asuntos Laborais, nos supostos e nas condicidns previstas nos artigos 30
e 31 do Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xufio, de subvencions de Galicia.

(NON ESCRIBIR NO DORSO)

A4 (210x297) UNE


https://sede.xunta.gal/cve?idcve=M5ZMbrE8Evg8

CONSELLERIA DE PROMOCION DO EMPREGO E IGUALDADE FOLLAS PARA O DIARIO OFICIAL - PAX - 5_—

(Escribir a dous espazos)

3. A distribucion provincial de créditos para o financiamento das axudas previstas nesta
orde sera directamente proporcional ao nimero de persoas paradas e a evolucion do
paro rexistrado no periodo 2019-2023 e inversamente proporcional & evolucién da
poboacion no citado periodo, e tera en conta o numero de persoas perceptoras da Risga
existentes en cada concello a 31 de decembro de 2023.

4. Para os efectos de garantir unha distribucién o mais equitativa posible dos recursos
entre os distintos concellos que poidan participar nesta convocatoria, asignarase a cada
entidade solicitante unha axuda inicial equivalente as contratacions que lle
correspondan en funciéon do nimero de persoas perceptoras da Risga, de conformidade
co tramo en que se atope cada un segundo a seguinte escala:

a) De 1210 persoas perceptoras da Risga: ata 2 contratacidns.

b) De 11 a 50 persoas perceptoras da Risga: ata 5 contratacions.

c) De 512 100 persoas perceptoras da Risga: ata 10 contratacions.

d) De 101 a 700 persoas perceptoras da Risga: ata 20 contrataciéns.

e) De mais de 700 persoas perceptoras da Risga: ata 40 contratacions.

5. Para a maxima eficacia destas axudas, calquera sobrante de crédito que poida
producirse tras as resolucions de concesién ditadas de conformidade co establecido no
punto anterior, serda asignado aos solicitantes das axudas polo 6rgano competente,
atendendo ao numero de persoas perceptoras da Risga existentes en cada concello a 31
de decembro de 2023.

Artigo 3. Entidades beneficiarias

1. Poderdn ser beneficiarios das axudas e subvencidns previstas nesta orde os concellos
e as agrupacions de concellos baixo calquera formula, sempre que todos eles dispofian
de capacidade técnica e de xestidn suficientes para a execuciéon do obxecto para o cal se
concede a subvencion.

2. Non poderan ser beneficiarias as entidades que estean incursas nalgunha das
circunstancias establecidas no artigo 10.2 da Lei 9/2007, do 13 de xufio, de subvencions
de Galicia.

3. En todo caso, a solicitude conxunta de subvencién para o desenvolvemento dun
servizo ou programa exclie a posibilidade de solicitude individual.

Artigo 4. Contia da subvencion

1. O importe da subvenciéon que se concedera 3as entidades beneficiarias serd o
equivalente ao necesario para sufragar os custos salariais totais, incluida a cotizacién
empresarial a Seguridade Social por todos os conceptos, na mesma cantidade que a
fixada para o salario sequndo o convenio colectivo vixente no momento de formular a

solicitude, por cada persoa desempregada contratada que relna os requisitos
establecidos no artigo 13 da presente orde, cos seguintes importes salariais maximos
subvencionables:

Para os grupos de cotizacién 1 e 2: 18.703,12 €.
Para os grupos de cotizacién 3 a 7: 14.962,50 €.
Para os grupos de cotizacion 8 a 10: 11.320,15 €.

2. O importe da subvencién por cada contratacion reducirase proporcionalmente en
funcién da xornada realizada. En todo caso, e con independencia da xornada de traballo
a tempo completo ou a tempo parcial, a xornada de traballo subvencionable sera como
maximo do 75 % e non poderd, en ningun caso, ser inferior ao 50 %.

3. Para os efectos destas subvencions, non se considera custos salariais subvencionables
o importe da indemnizacion prevista polo artigo 49.1.c) do Estatuto dos traballadores,
asi como os incentivos e gratificacions extrasalariais que non formen parte da base de
cotizacion.

Asemade, non computan as situacions con dereito a retribucidon nas que non se presta
servizo efectivo, como as ausencias ou as incapacidades temporais.

Para calcular os custes do persoal terase en conta o tempo de traballo efectivo,
incluindose as vacacions, os dias de libre disposicion, ou o tempo de asistencia a cursos
de formacién relacionados co posto de traballo.

4. O importe das subvencions reguladas nesta orde en ningun caso podera ser de tal
contia que, illadamente ou en concorrencia con subvencions ou axudas, para a mesma
finalidade, doutras administraciéns ou entes publicos ou privados, estatais, da Unién
Europea ou internacionais, coas que é compatible, supere o custo da actividade que vai
desenvolver a entidade beneficiaria ou, se é o caso, a porcentaxe maxima do
investimento subvencionable que legalmente se estableza.

Artigo 5. Presentacion de solicitudes e prazo

1. As solicitudes presentaranse obrigatoriamente por medios electrénicos a través do
formulario normalizado do Anexo |, dispofiible na sede electronica da Xunta de Galicia,
https://sede.xunta.gal.

De conformidade co artigo 68.4 da Lei 39/2015, do 1 de outubro, do procedemento
administrativo comun das Administracion Publicas, se algunha das persoas interesadas
presenta a sua solicitude presencialmente, requiriraselle para que a emende a través da
stia presentacion electronica. Para estes efectos, considerarase como data de
presentacion da solicitude aquela na que fose realizada a emenda.

(NON ESCRIBIR NO DORSO)

Para a presentacién electrénica podera empregarse calquera dos mecanismos de
identificacidon e sinatura admitidos pola sede electrénica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

2. Forma parte da solicitude a declaracién responsable que contén e que fai constar os
aspectos seguintes:

a) O cumprimento dos requisitos establecidos para obter a condicién de entidade
beneficiaria, sequndo o disposto no artigo 10 da Lei 9/2007, do 13 de xufio, de
subvenciéns de Galicia, e especificamente de estar ao dia no cumprimento das obrigas
tributarias ou fronte & Seguridade Social e de non ter pendente de pagamento ningunha
outra débeda coa Administracion publica da Comunidade Auténoma.

b) O conxunto de todas as solicitudes efectuadas ou concedidas para a mesma
finalidade das distintas administracions publicas competentes.

c) Que a entidade local cumpriu coa sua obriga de remisién das contas xerais de cada
exercicio ao Consello de Contas, de acordo co estipulado no artigo 4 do Decreto
193/2011, do 6 de outubro, polo que se regulan especialidades nas subvencions as
entidades locais galegas. No caso de solicitudes presentadas por agrupacions de
concellos, cada concello debera cumprir coa citada remisién.

3. O prazo de presentacion de solicitudes sera dun mes contado desde o dia seguinte ao
da publicacion desta convocatoria no Diario Oficial de Galicia. Para estes efectos
entenderase como ultimo dia do prazo o correspondente ao mesmo ordinal do dia da
publicacién. Se este ultimo dia é inhabil, entenderase prorrogado ata o primeiro dia
habil seguinte. Se no mes de vencemento non hai dia equivalente, entenderase que o
prazo finaliza o ultimo dia do mes.

4. A presentacion da solicitude implica o coflecemento e aceptacion incondicionada das
presentes bases reguladoras.

5. O feito de non axustarse aos termos da convocatoria, asi como a ocultacién de datos,
a sUa alteracién ou calquera outra manipulacién da informacién, sera causa de
desestimacion da solicitude, sen prexuizo do disposto nos artigos 54 a 56 da Lei 9/2007,
do 13 de xuio, de subvenciéns de Galicia.

6. Cada entidade s6 podera presentar unha solicitude. No caso de presentacidn de varias
solicitudes, sé se terd en conta a ultima achegada, que deixard sen efecto e anulara
todas as anteriores.

Artigo 6. Documentacion complementaria
1. As persoas interesadas deberan achegar coa solicitude a sequinte documentacion:

a) Certificacion da persoa secretaria da entidade local en que consten os seguintes
datos:

1°. A representacién que desempeifia a persoa que asina a solicitude.

2°. A aprobacion polo érgano competente da entidade local da obra ou servizo de
interese xeral ou social para o cal se vai contratar a persoa traballadora obxecto de
solicitude de subvencion.

3°. A disposicion de financiamento para as partidas orzamentarias que sexan financiadas
por aquela.

4°, As retribucidns salariais brutas das persoas traballadoras, en cémputo mensual,
desagregadas por conceptos, incluida a parte proporcional das pagas extraordinarias e
mais as cotizaciéns empresariais a8 Sequridade Social, con referencia & publicacion oficial
do convenio colectivo que resulte de aplicacién, xuntando as taboas salariais vixentes
no momento da solicitude.

b) Para o caso de agrupaciéns de concellos baixo calquera modalidade: copia do
convenio de colaboracion, se é o caso, e memoria explicativa da prestacién conxunta do
proxecto con indicacion das contribuciéns econdmicas e achegas dos concellos
agrupados.

2. A documentacion complementaria debera presentarse electronicamente.

Se algunha das persoas interesadas presenta a documentacién complementaria
presencialmente, requiriraselle para que a emende a través da sua presentacidon
electrdnica. Para estes efectos, considerarase como data de presentacion aquela na que
fose realizada a emenda.

As persoas interesadas responsabilizaranse da veracidade dos documentos que
presenten. Excepcionalmente, cando a relevancia do documento no procedemento o
esixa ou existan dubidas derivadas da calidade da copia, a Administracion podera
solicitar de maneira motivada o cotexo das copias achegadas pola persoa interesada,
para o que poderan requirir a exhibicion do documento ou da informacidn orixinal.

3. Sempre que se realice a presentacion de documentos separadamente da solicitude,
deberase indicar o codigo e o 6rgano responsable do procedemento, o nimero de
rexistro de entrada da solicitude e o nimero de expediente se se dispon del.

4. No caso de que algun dos documentos a presentar de forma electrdnica superase os
tamafios maximos establecidos ou tivera un formato non admitido pola sede electrénica
da Xunta de Galicia, permitirase a presentacidon deste de forma presencial dentro dos
prazos previstos e na forma indicada no nimero anterior. A informacion actualizada
sobre o tamafio maximo e os formatos admitidos pode consultarse na sede electrdnica
da Xunta de Galicia.

(NON ESCRIBIR NO DORSO)

Artigo 7. Tramites administrativos posteriores a presentacion da solicitude

Todos os tramites administrativos que as persoas interesadas deban realizar trala
presentacion da solicitude, deberdn ser efectuados electronicamente accedendo &
Carpeta cidada da persoa interesada, dispofiible na sede electrdnica da Xunta de Galicia.

Artigo 8. Comprobacion de datos

1. Para a tramitacién deste procedemento consultaranse automaticamente os datos
incluidos nos seguintes documentos en poder da Administracién actuante ou
elaborados polas Administraciéns publicas, agas que a persoa interesada se opofia a sua
consulta:

a) DNI da persoa que, en nome e representacion da entidade, solicita a concesion da
subvencién.

b) NIF da entidade solicitante.
c) Certificacién de estar ao corrente das slas obrigas coa Seguridade Social
d) Certificacién de estar ao corrente das suas obrigas coa Axencia Tributaria de Galicia

e) Certificacion de estar ao corrente das suas obrigas coa Axencia Estatal de
Administracién Tributaria

f) Consulta de concesidn de subvencions e axudas
g) Consulta de inhabilitacién para obter subvencidns e axudas

2. No caso de que as persoas interesadas se opofian a consulta, deberan indicalo no
recadro correspondente habilitado no formulario correspondente e achegar os
documentos.

Cando asi 0 esixa a normativa aplicable, solicitarase o consentimento expreso da persoa
interesada para realizar a consulta.

3. Excepcionalmente, no caso de que algunha circunstancia imposibilitase a obtencién
dos citados datos, poderase solicitar as persoas interesadas a presentacion dos
documentos correspondentes.

Artigo 9. Notificacions

1. As notificacions de resolucions e actos administrativos practicaranse sé por medios
electrénicos, nos termos previstos na normativa reguladora do procedemento
administrativo comun.

2. De conformidade co artigo 45.2 da Lei 4/2019, do 17 de xullo, de administracion dixital
de Galicia, as notificacidns electrénicas practicaranse mediante a comparecencia na
sede electrdnica da Xunta de Galicia e a través do sistema de notificacions electrdnicas
de Galicia, Notifica.gal. Este sistema remitird s persoas interesadas avisos da posta a

disposicidon das notificacions & conta de correo e/ou teléfono mobil que consten na
solicitude. Estes avisos non terdn, en ningun caso, efectos de notificacién practicada e a
sua falta non impedird que a notificacidon sexa considerada plenamente valida.

3. De conformidade co artigo 47 da Lei 4/2019, do 17 de xullo, de administracion dixital
de Galicia, as persoas interesadas deberan crear e manter o seu enderezo electronico
habilitado Unico a través do Sistema de Notificacion Electrdnica de Galicia — Notifica.gal,
para todos os procedementos administrativos tramitados pola Administracion xeral e
as entidades instrumentais do sector publico autonémico. En todo caso, a
Administracion xeral e as entidades do sector publico autondmico de Galicia poderan de
oficio crear o indicado enderezo, aos efectos de asegurar o cumprimento polas persoas
interesadas da sua obriga de relacionarse por medios electrdnicos.

4. As notificacidns entenderanse practicadas no momento no que se produza o acceso
ao seu contido, entendéndose rexeitada cando transcorresen dez dias naturais desde a
posta a disposicidn da notificacién sen que se acceda ao seu contido.

5. Se o envio da notificacién electrénica non fose posible por problemas técnicos,
practicarase a notificacion polos medios previstos na normativa reguladora do
procedemento administrativo comun.

Artigo 10. Transparencia e bo goberno

1. Debera darse cumprimento as obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007, do
13 de xufio, de subvencions de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia e
bo goberno, as persoas fisicas e xuridicas beneficiarias de subvenciéns estan obrigadas a
subministrar 3 Administracion, ao organismo ou a entidade das previstas no artigo 3.1
da Lei 1/2016, do 18 de xaneiro, a que se atopen vinculadas, previo requirimento, toda a
informacién necesaria para o cumprimento por aquela das obrigas previstas no Titulo |
da citada lei. O incumprimento desta obriga determinara, de ser o caso, a imposicion
das multas coercitivas previstas no punto 4 do citado artigo 3.1.

Artigo 11. Procedemento de concesion

1. O procedemento de concesién das solicitudes presentadas ao abeiro desta orde
axustarase ao disposto no artigo 19.2 da Lei 9/2007, do 13 de xufio, de subvencions de
Galicia, dado que polo obxecto e finalidade da subvencidn non resulta necesario realizar
a comparacién e prelacion das solicitudes presentadas nun Unico procedemento.

2. O organo instrutor do procedemento serda o Servizo de Apoio ao Emprego,
Emprendemento e Economia Social da respectiva xefatura territorial da Conselleria de
Promocion do Emprego e Igualdade, que formularda a proposta de resoluciéon, tras

comprobar a concorrencia dos requisitos requiridos para conceder a subvencion, sen que
intervefia unha comision de valoracion.

Artigo 12. Resolucion

1. A resolucidon dos expedientes das axudas reguladas na presente orde, unha vez
fiscalizadas pola intervencion territorial delegada, corresponde a persoa responsable da
respectiva xefatura territorial por delegaciéon da persoa titular da Conselleria de
Promocién do Emprego e Igualdade.

2. O prazo maximo de resolucion e notificacion sera de tres meses contados a partir da
finalizacion do prazo de presentacion da solicitude. Se no prazo indicado non se dita
resolucion expresa, entenderase desestimada a solicitude por silencio administrativo,
de acordo co disposto no artigo 23.5 da Lei 9/2007, do 13 de xufio, de subvencions de
Galicia.

3. A resolucion da concesion de subvencion fixard expresamente o importe da axuda (en
equivalente bruto de subvencion) e incorporard, de ser o caso, as condicidns, as obrigas
e as determinacidns accesorias a que deba estar suxeita a entidade beneficiaria.

4. As resolucions ditadas pofien fin & via administrativa e, contra elas, podera
interpoierse, potestativamente, recurso de reposiciéon ante o érgano que ditou o acto,
no prazo dun mes desde a sua notificacién, ou directamente recurso contencioso-
administrativo ante o o6rgano xurisdicional competente, no prazo de dous meses
contados desde o dia sequinte ao da sua notificacion, de conformidade co establecido
na Lei 29/1998, do 13 de xullo, reguladora da xurisdicién contencioso-administrativa.

5. A obtencién da subvencién quedara condicionada a existencia de crédito dispofiible,
de acordo co establecido no artigo 31.4 da Lei 9/2007, do 13 de xufio, de subvenciéns de
Galicia.

6. As subvencidns concedidas ao abeiro desta orde publicaranse, con expresion da
entidade beneficiaria, da contia e da finalidade no Diario Oficial de Galicia, de acordo co
disposto na Lei 38/2003, do 17 de novembro, xeral de subvenciéns, e na Lei 9/2007, do 13
de xuio, de subvenciéns de Galicia.

7. Toda alteracion das condicions tidas en conta para a concesion da subvencion e, en
todo caso, a obtencién concorrente de subvencidons ou axudas outorgadas por outras
administracions ou entes publicos ou privados, estatais, da Unidn Europea ou
internacionais, podera dar lugar @ modificacién da resolucion de concesidn.

8. Por outra parte, de conformidade co previsto no artigo 20.8.a) da Lei 38/2003, do 17
de novembro, xeral de subvencidns, transmitirase & Base de Datos Nacional de
Subvenciéns a informacién requirida por esta, o texto da convocatoria para a sua
publicacion na citada base e o seu extracto no Diario Oficial de Galicia.

Artigo 13. Requisitos da contratacion
As contratacions deberan cumprir os seguintes requisitos:

a) En todo caso, as contratacions polas cales se conceda a subvencion deberan ser para
a realizacion de obras ou servizos de interese xeral e utilidade social competencia das
entidades locais.

b) Con independencia da duracién do contrato, o periodo subvencionable para cada
contrato sera de nove meses. Os contratos deberdan formalizarse no prazo e nos
termos establecidos na resolucién de concesién da subvencién e, en todo caso, dentro
do exercicio 2024.

Excepcionalmente, cando concorran causas debidamente xustificadas, a persoa
responsable da respectiva xefatura territorial da Conselleria de Promociéon do Emprego
e Igualdade podera autorizar a prorroga do dito prazo establecido na resolucién de
concesidn, logo da solicitude para o efecto da entidade beneficiaria.

c) A seleccion de persoas traballadoras que se contraten sera realizada pola entidade
local beneficiaria, que actuard de conformidade cos principios de publicidade,
transparencia, obxectividade, igualdade e non discriminacion. Tanto a oferta como o
proceso de seleccion utilizaran unha linguaxe inclusiva, e poran especial atencion a
eliminacidon dos estereotipos e posibles condutas discriminatorias por razén de xénero.

d) As persoas traballadoras que se contraten deberan ser, en todo caso, persoas
perceptoras da Risga e estar inscritas no Servizo Publico de Emprego de Galicia como
persoas demandantes non ocupadas. Estes requisitos deberan cumprirse tanto no
momento da seleccién como no da formalizacion do contrato. Teran preferencia, en
todo caso, as persoas perceptoras da Risga que tefian asignado un proxecto de insercién
de caracter laboral, as maiores de 45 anos e as que tefian cargas familiares.

e) Calquera que sexa a entidade local que realice as contratacions, deberd solicitar as
persoas demandantes non ocupadas necesariamente mediante a presentacion da oferta
especifica do programa de contratacion de persoas beneficiarias da Risga nas oficinas
do Servizo Publico de Emprego de Galicia. Excepcionalmente, mediante a autorizacién
expresa da respectiva xefatura territorial, e logo da acreditacién da condicidn de persoa
beneficiaria da Risga por parte da entidade solicitante, poderan utilizarse ofertas
especiais con vinculacién nominal (persoas con discapacidade; persoas en risco de
exclusién social; mulleres vitimas de violencia de xénero, de trata de seres humanos ou
de explotacion sexual).

f) Efectuada a seleccidn das persoas traballadoras, a entidade beneficiaria procedera a
sua contratacidon utilizando necesariamente a modalidade de contrato de traballo
vinculado a programas de politicas activas de emprego.

g) As incidencias e reclamaciéns que se poidan suscitar, derivadas dos procesos de
seleccion, serdn resoltas pola entidade local promotora.

h) Ao tratarse dun programa encadrado no marco das politicas activas de emprego que
busca incrementar a empregabilidade das persoas desempregadas, no proceso de
seleccion seguiranse os criterios establecidos polo Servizo Publico de Emprego para a
cobertura das ofertas de emprego, polo que non sera aplicable a normativa establecida
para os procedementos de seleccion do persoal das distintas administracions publicas,
incluso cando a entidade promotora sexa un organismo publico. Neste ultimo suposto,
as persoas traballadoras seleccionadas non se consideraran incluidas nos
correspondentes cadros de persoal ou relacions de postos de traballo e,
consecuentemente, non sera precisa oferta de emprego publica previa.

i) As contratacidons que se realicen non poderan ter por obxecto cubrir postos de
traballo vacantes na relacidn de postos de traballo da entidade beneficiaria.

Artigo 14. Substitucion das persoas traballadoras

1. Con caracter xeral, cando se produza a extincidon do contrato antes de que remate o
periodo de tempo tomado como referencia para o cdlculo da subvencion, a entidade
beneficiaria poderd contratar outra persoa en substitucion daquela que causou baixa
durante o tempo que falte para que remate o periodo subvencionado, sempre que a
contratacion se produza dentro dos 30 dias seguintes ao da baixa na Seguridade Social
da inicialmente contratada.

2. No suposto de baixas temporais por causas que se prevexa que sexan de longa
duracién, superior a 30 dias, a substitucion so6 sera posible logo de autorizacion expresa
da xefatura territorial correspondente por solicitude fundamentada da entidade
contratante.

3. A nova contratacién debera cumprir os requisitos exixidos na orde de convocatoria
para as contratacidéns iniciais subvencionadas, agds a de que o contrato tefia unha
duracion de 9 meses, e debera ser notificada & xefatura territorial, indicando a causa da
baixa, nun prazo maximo de 15 dias desde a correspondente contratacién. Na
notificacion, a entidade beneficiaria deberd achegar os seguintes documentos:

a) Parte de baixa na Seguridade Social da persoa substituida.

b) Parte de alta na Seguridade Social e contrato de traballo vinculado a programas de
politicas activas de emprego da persoa substituta.

c) Certificado de seleccion da persoa substituta, no modelo publicado na web
institucional da Xunta de Galicia, agas que se trate dunha candidata que quedase en
lista de espera na primeira seleccion e continle en desemprego, e sexa perceptora da
Risga no momento de formalizar a contratacion.

d) Documento de informacién da subvencién, no cal conste a recepcidén asinada pola
persoa traballadora.

4. Tanto no caso de extincidn como de substitucidn por suspensién do contrato, a
seleccion da persoa substituta debera levarse a cabo logo de solicitude a
correspondente oficina de emprego do Servizo Publico de Emprego de Galicia, salvo que
se trate de persoas candidatas remitidas por este na oferta inicial e cumpran a
condiciéon de demandante de emprego inscrita, desempregada e perceptora da Risga no
momento da sua contratacion.

5. De non producirse a substitucion ou cando, ainda producindose, a suma dos distintos
periodos de contratacion referidos a este posto de traballo for inferior ao periodo de
tempo tomado como referencia para o calculo da subvencion, procederase a reducion da
subvencion concedida polo importe correspondente. En ningun caso se podera producir
un incremento da subvencién concedida, e debera facerse cargo a entidade beneficiaria
dos sobrecustos que estas substitucions leven consigo.

Artigo 15. Xustificacion e pagamento

1. O aboamento da subvencidn farase efectivo unha vez cumprido o obxecto para o cal
foi concedida, que se xustificara mediante a presentacién da sequinte documentacién,
na data limite establecida na resolucion de concesién e, en todo caso, antes do 20 de
decembro de 2024:

a) Contratos de traballo formalizados e debidamente comunicados & oficina de
emprego.

b) Partes de alta na Seguridade Social xunto co informe de datos de cotizacién (IDC).

c) Un certificado da persoa secretaria ou o6rgano competente da entidade local
beneficiaria, no cal conste:

1°. A formulacién da correspondente oferta de emprego no Servizo Publico de Emprego
de Galicia, especificando o nimero identificador desta e a relacién nominal das persoas
traballadoras desempregadas facilitada por aquel, asi como as persoas candidatas
finalmente seleccionadas e contratadas.

2°. As retribucidns salariais brutas das persoas traballadoras, en computo mensual,
desagregadas por conceptos, incluida a parte proporcional das pagas extraordinarias e
mais as cotizacions empresariais a Seguridade Social.

d) Unha declaracién responsable do conxunto de todas as solicitudes efectuadas ou
concedidas para a mesma finalidade das distintas administracions publicas
competentes, de estar ao dia no cumprimento das obrigas tributarias ou fronte a
Seguridade Social e de non ter pendente de pagamento ningunha outra débeda coa

Administracion publica da Comunidade Auténoma, nin ser debedor por resolucion de
procedencia de reintegro, no modelo que se publica como anexo Il.

e) Unha fotografia do cartel informativo en que se reflicta a sua localizacion, nos
termos sinalados no artigo 17.1.a).

f) Os documentos de informacion as persoas traballadoras da subvencion debidamente
asinados.

2. No suposto de non achegarse a devandita documentacion, ou resultar incompleta,
efectuaraselle un requirimento a entidade beneficiaria, para que proceda a achegala no
prazo de dez dias habiles sequintes & sua notificacién, sequndo o establecido no artigo
45.2 do Regulamento da Lei de subvenciéns de Galicia.

3. Unha vez recibidos os fondos, a entidade beneficiaria deberd remitirlle & xefatura
territorial correspondente da Conselleria de Promocién do Emprego e Igualdade unha
certificacion acreditativa da sua recepcion.

Artigo 16. Obrigas das entidades beneficiarias

As entidades beneficiarias, ademais das establecidas na Lei 9/2007, do 13 de xufio, de
subvencidns de Galicia, deberan cumprir as seguintes obrigas:

a) Aceptacion da subvencion no prazo de 10 dias, de conformidade co disposto no artigo
21.5 da Lei 9/2007, do 13 de xufio, de subvencions de Galicia. Transcorrido o citado prazo
sen que se produza manifestacién expresa, entenderase tacitamente aceptada.

b) Realizar a actividade ou adoptar o comportamento que fundamenta a concesién da
subvencién.

c) Aboar as persoas contratadas os salarios que legal ou convencionalmente Llles
correspondan e sexan acordes coa sua categoria profesional e titulacién.

d) Con independencia do cobramento ou non da subvencién, deberdn satisfacer, no
momento do seu vencemento e mediante transferencia bancaria, as obrigas econdmicas
que deriven do funcionamento dos servizos subvencionados, especialmente as de
caracter salarial.

e) Someterse as actuaciéns de comprobacion e control que poida efectuar a Conselleria
de Promocién do Emprego e Igualdade e a Inspeccién de Traballo e Seguridade Social, as
de control financeiro que correspondan a Intervencién Xeral da Comunidade Auténoma
e as previstas na lexislacion do Tribunal de Contas e do Consello de Contas.

Para os efectos dun correcto seguimento do desempeio das tarefas subvencionadas, a
entidade beneficiaria da subvencién deberd manter unha planificacién
permanentemente actualizada e respecto de cada unha das persoas traballadoras
contratadas, no relativo ao lugar de realizacion do servizo e a distribucidon do tempo de

traballo por dia da semana. A dita planificacién debera estar a disposicién da
Administracion actuante para achegala cando se lle requira.

f) Comunicar a Conselleria de Promocion do Emprego e Igualdade aquelas modificacidéns
substantivas que afecten 4 realizacién da actividade que vaian desenvolver as persoas
contratadas, co obxecto de que poida valorar se o seu caracter produce unha alteracion
substancial das condicions tidas en conta para a concesién da subvencion.

g) Comunicar a Conselleria de Promocion do Emprego e Igualdade a obtencién doutras
subvenciéns ou axudas para a mesma finalidade, procedentes de calquera outra
Administracion ou ente publico estatal ou internacional.

h) Realizar, cando proceda e por requirimento dos drganos competentes da Conselleria
de Promocion do Emprego e Igualdade, unha valoracién do nivel de competencia
profesional, asi como un informe global en que se describan tanto os puntos fortes
como as carencias das persoas mozas demandantes de emprego sen titulacion de tipo
profesional que se incorporen ao mercado de traballo a través das axudas reguladas
nesta orde.

Artigo 17. Seguimento

1. Co fin de efectuar un seguimento adecuado da execucién dos proxectos mediante as
subvenciéns reguladas nesta orde, a entidade beneficiaria deberd someterse ao
cumprimento das seguintes obrigas:

a) No lugar onde se realicen os servizos e ata a sua finalizacién, debera figurar, de forma
visible, un cartel informativo, en modelo normalizado establecido e publicado na web
institucional da Xunta de Galicia na ligazon:
https://empregoeigualdade.xunta.gal/axudas-subvencions/emprego?
content=iniciativa_0043.html, no cal constara o cofinanciamento por parte dos servizos
publicos de emprego.

b) Utilizar os documentos de informacion as persoas traballadoras da subvencién no
modelo normalizado na web institucional da Xunta de Galicia na Lligazén:
https://empregoeigualdade.xunta.gal/axudas-subvencions/emprego?
content=iniciativa_0046.html.

2. Sen prexuizo da obriga de xustificacion das subvencidns percibidas nos termos
establecidos na Lei 38/2003, do 17 de novembro, xeral de subvencions, e na presente
norma, as entidades beneficiarias das axudas deberan:

a) Manter un sistema de contabilidade separada ou unha codificaciéon contable adecuada
de todas as transacciéns realizadas con cargo aos proxectos subvencionados, referidos
a operaciéns da afectacién da subvencion a finalidade da sua concesion.

b) Manter unha pista de auditoria suficiente e conservar os documentos xustificativos
da aplicacién dos fondos recibidos mentres poidan ser obxecto das actuacions de
comprobacion e control.

c) Presentar ante a respectiva xefatura territorial da Conselleria de Promocién do
Emprego e Igualdade, no prazo de dous meses unha vez que teia finalizado a execucion
do proxecto subvencionado, a seqguinte documentacion:

1°. Unha memoria final sobre as actividades realizadas e a practica profesional adquirida
polas persoas contratadas.

2°. Un certificado de fin de servizo sequndo o modelo que se publica na web
institucional da Xunta de Galicia.

3°. Copias das ndéminas aboadas as persoas traballadoras que se contraten e dos
boletins de cotizacién a Seguridade Social (recibo de liquidacion de cotizaciéns e
relacion nominal de traballadores ou documento equivalente expedido pola Tesouraria
Xeral da Seguridade Social), asi como os documentos bancarios correspondentes que
acrediten o seu pagamento (transferencias bancarias necesariamente no caso das
nodminas), o resumo anual de retencions sobre os rendementos do traballo (modelo 190
IRPF), e xustificantes do seu pagamento (modelo 111) correspondentes aos trimestres en
que se desenvolveu o proxecto, unha vez que se dispofia deles.

4° Documentacién acreditativa do mantemento do sistema de contabilidade separada a
que se refire o punto 2.a) deste artigo.

d) Someterse as actuacions de comprobacidn sobre o terreo que, en virtude da mostra
seleccionada estatisticamente e/ou segundo criterios baseados no risco, realice o
persoal técnico da respectiva xefatura territorial.

Artigo 18. Perda do dereito ao cobramento e reintegro

1. Procedera a perda do dereito ao cobramento das subvenciéns, asi como o reintegro
total ou parcial das cantidades percibidas e a exixencia dos xuros de mora, nos casos e
nos termos previstos nos artigos 32 e 33 da citada Lei 9/2007, do 13 de xuio, de
subvencidns de Galicia, e no Decreto 11/2009, do 8 de xaneiro, polo que se aproba o seu
regulamento.

2. De conformidade co artigo 14.1.n) da citada Lei 9/2007, de subvencions de Galicia, o
importe para reintegrar determinarase de acordo cos seguintes criterios de gradacion
dos posibles incumprimentos das condicidons impostas con motivo da concesién das
subvenciéns:

a) Incumprimento das condicidns exixidas & entidade beneficiaria para a concesion da
subvencidn: reintegro do 100 % sobre o gasto subvencionado.

(NON ESCRIBIR NO DORSO)

b) Non realizar a actividade ou adoptar un comportamento contrario ao que
fundamenta a concesidon da subvencién: reintegro do 100 % sobre o gasto
subvencionado.

c) Incumprimento do prazo establecido para a presentacién da documentacion
xustificativa para o pagamento sinalada no artigo 15.2: procederd a perda total do
dereito ao cobramento da subvencion.

d) Incumprimento da obriga de presentacion de documentacién exixida no artigo 17.2.c):
no caso de que non se presente ningunha documentacién, procedera o reintegro do 100
% sobre o gasto subvencionado e, no suposto de presentacion de parte da
documentacién exixida ou de que a documentacidn presentada sexa incorrecta, o
importe para reintegrar sera proporcional ao gasto non xustificado.

e) Incumprimento da obriga de satisfacer, con independencia do cobramento da
subvencién, e mediante transferencia bancaria, as obrigas econdmicas de caracter
salarial mensualmente: cando o importe salarial aboado féra de prazo sexa inferior ao
50 % do gasto subvencionado, o importe para reintegrar serd equivalente ao importe
aboado fora do prazo establecido e, no suposto de que o importe salarial aboado féra
de prazo sexa igual ou superior ao 50 %, procedera o reintegro do 100 % sobre o gasto
subvencionado.

f) Incumprimento das obrigas en materia de publicidade establecidas no artigo 17.1:
reintegro do 2 % sobre o gasto subvencionado.

g) Incumprimento da obriga de mantemento dun sistema de contabilidade separada ou
unha codificacién contable adecuada establecida no artigo 17.2.a): reintegro do 2 %
sobre o gasto subvencionado.

h) Incumprimento da obriga de manter unha pista de auditoria suficiente establecida no
artigo 17.2.b): reintegro do 2 % sobre o gasto subvencionado.

3. A obriga do reintegro establecida no pardgrafo anterior enténdese sen prexuizo do
establecido no Real decreto lexislativo 5/2000, do 4 de agosto, polo que se aproba o
texto refundido da Lei sobre infraccidns e sanciéns na orde social.

Artigo 19. Canle de denuncias

Calquera persoa que tefia cofiecemento de feitos que puideran ser constitutivos de
fraude ou irregularidade en relacidn con proxectos ou operaciéns financiados no marco
da presente convocatoria, poderd pofer os ditos feitos en cofiecemento da Xunta de
Galicia, a través da Canle de denuncias da Xunta de Galicia, de comunicacién de
informacién en materia de integridade institucional, dispofiible na seguinte ligazén:
https://transparencia.xunta.gal/canle-de-denuncias.

(NON ESCRIBIR NO DORSO)

Disposicion adicional Unica

Aprébase a delegacion de competencias da persoa titular da Conselleria de Promocion
do Emprego e Igualdade na persoa titular da Secretaria Xeral de Apoio ao Emprego,
Traballo Auténomo e Economia Social para autorizar e redistribuir os correspondentes
créditos, e nas persoas responsables das correspondentes xefaturas territoriais desta
conselleria para resolver a concesion ou denegacion das subvencidns previstas nesta
orde, para autorizar, dispor, recofiecer as obrigas e propor os correspondentes
pagamentos, asi como para resolver os procedementos de reintegro das subvencidns
indebidamente percibidas polas persoas beneficiarias, respecto das resolucidns de
concesion ditadas por delegacion da persoa titular da conselleria.

Disposicions finais
Disposicion final primeira

Autorizase a persoa responsable da Secretaria Xeral de Apoio ao Emprego, Traballo
Auténomo e Economia Social para ditar, no ambito das suas competencias, as
resolucions e instrucidns necesarias para o desenvolvemento e execucién desta orde.
Disposicion final segunda

Esta orde entrara en vigor o dia sequinte ao da sua publicacién no Diario Oficial de
Galicia.

Asinado por: ELENA RIVO LOPEZ

Cargo: Conselleira
Data e hora: 04/01/2024 01:03:03

Santiago de Compostela, 27 de decembro de 2023

A Conselleira de Promocion do Emprego e Igualdade

Elena Rivo Lépez

Insirase

O Secretario Xeral Técnico

rio Xeral Técnico
Pﬁi&% 16:02:40

por: ALBERTO FUENTES LOSADA

ecret
Grat'D

Alberto Fuentes Losada

